
Nd. 162. Frumvarp til laga [92. mál]
um breyting á lögum nr. 58 25. maí 1949, um breyting á raforkulögum, nr. 12
2. apríl 1946.

Flm.: Gísli Guðmundsson, Páll Þorsteinsson, Halldór Ásgrímsson.

1. gr.
Aftan við 1. gr. laganna komi ný málsgr., svo hljóðandi:
Til lána samkv. 3. og 4. tölulið skal verja eigi minna en þriðjungi þess fjár,

sem lánað er úr sjóðnum.
2. gr.

Í stað "þurfa" í 3. gr. laganna komi: skulu.

3. gr.
Lög þessi öðlast þegar gildi.

Greinargerð.
Samkvæmt erindi, sem raforkumálastjóri flutti á síðasta búnaðarþingi, hafði

á öndverðu þessu ári rúmlega fimmta hvert sveitabýli rafmagn til heimilisnota, og
eru vindrafstöðvar þá ekki meðtaldar. Í fyrrnefndu erindi gerði raforkumálastjóri
ráð fyrir, að liðlega helmingur (2300) þeirra býla, sem enn eru rafmagnslaus, fengi
á sínum tíma orkuna úr samveitum frá orkuverum. Eftir eru' þá 2100 býli, sem ekki
munu fá rafmagn frá samveitum samkvæmt áætlun raforkumála stjóra, og það
þegar af þeirri ástæðu, að talið er ódýrara af sjá þeim fyrir rafmagni á annan hátt.
Er gengið út frá, að meðalvegalengd milli bæja megi ekki vera mikið fram yfir einn
kílómetra til þess, að fjárhagslegur grundvöllur samveitu sé fyrir hendi.

Ef þau 2100 býli, einhver eða öll, sem hér er um að ræða, eiga að fá rafmagn,
verða þau að koma sér upp litlum rafstöðvum, eitt og eitt eða tvö eða fleiri saman,
þar sem slíks er kostur. Koma þar til greina bæði vatnsrafstöðvar og mótorstöðvar,
auk vindrafstöðvanna, en ekki er útilokað, að hinar síðastnefndu geti, er tímar
líða, að einhverju leyti orðið frambúðarúrræði, sbr. ummæli raforkumálastjóra um
það efni. En eins og sakir standa gerir raforkumálastjóri ráð fyrir vatnsaflsstöðv-
um á 600 býlum og mótorstöðvum á 1500 býlum, auk þeirra, sem fyrir eru. Er auð-
sætt, að ekki má hjá líða að hugsa fyrir þörfum þessara 2100 býla alveg jafnhliða
því sem unnið er að samveitum fyrir þá, er þeirra geta notið. En segja má, að fyrir-
greiðsia vegna einkarafstöðvanna hafi mjög orðið útundan í seinni tíð, enda hugir
manna einkum bundnir við samveiturnar. Hafa menn jafnvel gert ráð fyrir, að öll
hýli á landinu gætu notið rafmagns frá samveitum áður en langt liði.

Samkvæmt upplýsingum, sem flm. þessa frv. hafa aflað sér, höfðu hinn 30. sept.
s. I. verið veitt lán úr raforkusjóði samtals um 11 1'2 millj. kr. samkv. 35. gr. raforku-
laganna. Af þessari upphæð voru nál. 95% lán til hinna stærri orkuvera og sam-
veitna, en aðeins 5% til einkarafstöðva, en slík lán eru 46 talsins síðan sjóðurinn
tók til starfa, þar af 24 til vatnsorkustöðva og 22 til mótorstöðva.

Með frv. þessu er lagt til, að hlutur einkastöðvanna í fjármagni sjóðsins sé
ákveðinn með lögum og verði eftirleiðis V3 af því, sem lánað er úr sjóðnum. Ef
framlag ríkisins til sjóðsins yrði áfram 2 millj. kr. á ári eins og nú, fengju einka-
rafstöðvarnar 600-700 þús. kr. á ári, en væri það t. d. hækkað um helming, eins
og lagt hefur verið til af nokkrum þingmönnum, fengju þær 1300--1400 þús. kr.

Samkvæmt áætlunum raforkumálastjóra í fyrrnefndri greinargerð og gildandi
lagaákvæðum um hámark lána úr raforkusjóði má gera ráð fyrir, að meðalvatns-
aflsstöð, eða hluti býlis í sameignarstöð, geti, ef fé er fyrir hendi, fengið allt að
40 þús. kr. og mótorstöð allt að 18 þús. kr. Af þriðjungi núverandi framlags til raf-
orkusjóðs væri þá hægt að veita árlega hámarkslán til 16-17 vatnsaflsstöðva eða
rúmlega helmingi fleiri mótorstöðva. - og verði framlagið hækkað, er að sjálf-
sögðu hægt að fjölga lánum að sama skapi. En þess ber að gæta, að kostnaðar-
áætlun raforkumála stjóra er miðuð við verðlag á þeim tíma, að fyrrnefnt erindi
var flutt á búnaðarþingi.


